
    -nji ýyl talyplar bilen “AT-yň bejergisi” dersinden geçiriljek sapagyň

Ý A Z U W   M E Ý I L N A M A S Y.

Bölüm II: 


awtomobil tehnikasynyň bejergisi.

Tema 7/42-43  
  

Eýerdiji mostyň bejergisi
Okuw soraglary. 
1. Eýerdiji mostyň näsazlyklary.
                             Baş geçirijiniň we differensialyň tehniki ýagdaýyny barlamak
                              Baş geçirijini we differensialy sökmek
2. Eýerdiji mostyň bejergi usullary.
Reduktoryň karterini dikeltmek
                               Baş geçirijiniň we differensialyň ýygnalyşy
Sapagyň maksady: 
talyplara eýerdiji mostyň näsazlyklary we olary bejeriş aýratynlyklary barada düşünje bermek.  

Usuly: 


Amaly
Wagty: 


4 sagat.

Geçirilýän ýeri:

Okuw otagy.

Maddy üpjünçiligi: 
detallar we görekezme esbaplar.

Gollanma: 
“Awtomobili KAMAZ” W.N.Barun, R.A. Azamatow, W.A Trynow we beýlekiler. „Transport“. 1984 ý.
Girş bölümi: 5 minut.


maglumat kabul 

                                                              edýärin. Şahsy düzümi we onuň sapaga 

                                                              taýýarlygyny barlaýaryn. Sapagyň temasyny




 


we okuw soraglaryny mälim edýärin.

Esasy bölüm: 70 minut.
Okuw soray № 1. Baş geçirijiniň we differensialyň tehniki ýagdaýyny barlamak.


Baş geçirijiniň we differensialyň burçlaýyn lýufti we eýerdiji şesternalaryň oka görä süýşmegi ýörite gural arkaly barlanýar. 


Şesternalaryň ilişigindäki, şlisaly birikmelerdäki, podşipniklerdäki yşlar detallar iýilýändigi sebäpli ulalýar. Esasan hem sazlaýyş işleri wagtly-wagtynda geçirilmese we ýag çalşylmasa detallar çalt iýilýär. Baş geçirijiniň we differensialyň detallary urgy netijesinde titremeklige sezewar bolýar. Titremekligiň ýygylygy yşlaryň ulylygyna deňdir, şonuň üçin wibroakustiki usulda barlag geçirmeklik gowy netije berýär. TI-1-de ýarym oklaryň berkitmeleri, karteriň gapagy çekilýär we mostlarda ýagyň derejesi barlanýar. TI-2-de grafige görä mostyň ýagy çalşylýar.
Okuw soragy № 2. Baş geçirijini we differensialy sökmek.


Ýarym oklaryň flanesini tigiriň stupisasyna berkidiji gaýkalary towlap ýarym oky mostyň kartarinden çykarmaly we ýarym okyň flanesiniň prokladkasyny aýyrmaly. Ikinji ýarym ok hem şeýle yzygiderlikde çykarylýar.

Mostyň reduktoryny ýokary öwrüp, mostyň karterinden reduktory berkitýän boltlary aýyrmaly we göteriji gurlyş arkaly reduktory baş geçiriji we differensial bilen tutuş çykarmaly.

Flanesiň şplintini we gaýkalaryny çykaryp, gaýkanyň direg şaýbasyny – sýomnik arkaly bolsa flanesi aýyrmaly. Salnigiň gapagyny berkitýän boltlary stakandan towlap, gapagy salnik, prokladka we direg şaýba bilen birlikde çykarmaly. Soňra reduktoryň karterinden podşipnikleriň stakanyny berkitýän boltlary towlap, stakany eýerdiji şesterna we podşipnikleri bilen birlikde çykarylýar we sazlaýjy prokladkalar aýrylýar.

Eýerdiji şesterna yzky podşipnigiň içki halkasy, sazlaýjy şaýbalar we wtulkalar bilen birlikde stakandan preslenip çykarylýar. Sazlaýjy gaýkalary boşadyp, differensialyň podşipnikleriniň gapagyny reduktoryň karterine berkitmesini açmaly we gapagy, differensialy podşipnikleri bilen birlikde çykarmaly.

Differensialy sökmek üçin şplintler aýrylýar we çaşkalary birikdiriji boltlar towlanyp aýrylýar.


Reduktoryň karteri we differensialyň podşipnikleriniň gapaklary sökülende komplektligi saklanýar, sebäbi olar birlikde işlenip bejerilen.


Şeýle hem differensialyň çep we sag tarapky çaşkalaryň we konus jübütleriň komplektligi saklanýar.
Okuw soragy № 3. Reduktoryň karterini dikeltmek.


Reduktoryň karterininiň esasy defektlerine: eýerdiji konus şekilli şesternanyň rolikli podşipniginiň oturýan deşiginiň, ZIL we KAMAZ awtomobillerde eýerdiji silindr şekilli şesternanyň podşipniginiň oturýan deşiginiň iýilmegi, çat açmagy we kertilmegi degişli. 

Mostlaryň karterine berkidiji flanesiňde berkidiji boltlaryň deşikleriniň ýarysyndan az bölegini tutýan çat açmalar we kertilmeler kebşirlenýär. Başga dürli kertilmelerde karter ulanyşdan aýrylýar.

 
Eýerdiji konus şekilli şesternanyň rolikli podşipniginiň oturýan deşigi iýlende wibrodugaly doldyrylýar, soňra iş çyzgysynyň ölçeglerinde ýonulýar. Ony goşmaça detal goýmak arkaly dikeltmek hem mümkin. Şonda deşik ýonylyp giňeldilip, wtulka oturar ýaly burtik edilýär. Deşige wtulka preslenýär we iş çyzgysynyň ölçeglerinde ýonylýar.

Podşipnikleriň oturýan deşigi iki bejergi ölçeglerinde işlenip bejerilýär. Olary wibrodugaly doldyrmak ýa-da galwaniki sürtmek arkaly dikeltmek hem mümkin.
Okuw soragy № 4. Differensialyň korobkasynyň çaşkalaryny dikeltmek.

Çaşkanyň esasy defektlerine: çat açmagy, çyzylmagy, kertilmegi ýa-da ýarym oklaryň şesternasyna şaýba oturdylýan uçlarynyň we şaýba asty sferik tekizligiň deňölçegsiz iýilmegi, ýarym oklaryň deşikleriniň, çekiji boltlaryň deşikleriniň we krestowinanyň şipleriniň deşikleriniň iýilmegi, rolikli podşipnik oturýan şeýkanyň iýilmegi degişli.

Differensialyň korobkasynyň çaşkalary çat açanda ulanuşdan aýrylýar. Çyzylan, kertilen ýa-da ýarym oklaryň şesternasyna şaýba oturdylýan uçlary we şaýba asty sferik tekizlik iýilen halatynda ol tekizlikler bejergi ölçeglerinde ýonylýar, ölçegleriň ulaldylmady şaýbalar düzülende gazanylýar.

Çekiji boltlaryň deşikleri we krestowinanyň şipleriniň deşikleri iýilende köne deşikleriň arasyndan täze deşik deşilýär. Soňra bolt oturdylýan deşikler iki tarapyndan giňeldilýär, krestowinanyň şipleriniň deşikleri iş çyzgysynyň ölçeglerinde giňeldilip sazlanýar. 

Rolikli podşipnik oturýan şeýkanyň iýilmegi hromlamak, demirlemek, wibrodugaly sozmak arkaly düzedilýär. Şeýka işlenip bejerilenden soňra iş çyzgysynyň ölçeglerinde ýylmanýar.

Okuw soragy № 5. Baş geçirijiniň we differensialyň ýygnalyşy.

Baş geçirijini we differensialy ýygnamaklyk sökülen yzygiderliginiň tersine amala aşyrylýar. Baş geçirijiniň şesternalaryň ilişigi olaryň dişleriniň yzy boýunça sazlanýar. Eger dişleriň yzy olaryň gapdal tekizliginiň ortasyna düşse dogry hasaplanýar.


Eger yz dişiň giň bölegine düşen bolsa eýeriji şesternany eýerdiji şesterna süýşirmeli, eger-de yz dişiň inçe tarapyna düşse, onda ony yzaklaşdyrmaly. Eýeriji şesternany süýşirmek üçin prokladkalary gapdal gapaklaryň birinden beýlekisiniň aşagyna geçirmeli. Prokladkalaryň umumy sany hemişelik galýar.


Eger dişleriň yzy onyň depesinde ýerleşen bolsa eýerdiji şesternany eýeriji şesterna ýakynlaşdyrmaly, eger-de yz dişiň düýbine düşen bolsa, onda ony uzaklaşdyrmaly. Munyň üçin podşipnikli bölegi tutuşlygyna aýyrmaly, prokladkalaryň gerekli sanyny goýmaly ýa-da aýyrmaly we podşipnikli bölegi ýerine oturtmaly.


Differensial düzülende satellitleriň korobkalaryny biri-birine görä ýerleşdirmeli, eýeriji konus şekilli şesternanyň yz tarapynyň yrgyldysyny, ýarym oklaryň şesternalarynyň dişleriniň ilişiginiň we satellitleriň gapdal yşyny we  ýarym oklaryň şesternalarynyň erkin aýlanyşyny barlamaly.
Jemleýji bölüm 5 minut                                   
Sapagy jemleýärin. Sapak wagtynda 








 ýüze çykan soraglara jogap berýärin.








 Özbaşdak işe ýumuş tabşyrýaryn.

